
og ber því að staðfesta hinn áfrýjaða dóm. Malskostn--
aður fyrir yfirdómi þykir rétt að falli niður. 

Þ v í d æ m i s t r é t t v e r a . 

Landamerkjadómurinn á að vera óraskaður. Máls-
kostnaður fyrir yfirdómi falli niður. 

Nr. 33/1910: Kristján Jónsson 
gegn 

Birni Jónssyni. 

D ó m u r : 

Mál þetta höfðaði áfrýjandinn, háyfirdómari Kristján 
Jónsson, fyrir bæjarþingsrétti Reykjavíkur gegn stefnda, 
Birni ráðherra Jónssyni, fyrir meiðyrði, en með dómi 
nefnds réttar 19. maí þ. á. var málinu vísað frá bæjar-
þingsréttinum og málskostnaður látinn falla niður. 

Téðum dómi hefir áfrýjandinn skotið til yfirdómsins 
með stefnu dags. 23. maí þ. á. og krafist þess, að dóm-
urinn verði ómerktur og málinu vísað heim til dómsá-
leggingar í aðalefninu og að stefndi verði dæmdur til að 
greiða málskostnað fyrir báðum dómum. Stefndi hefir 
aftur á móti krafist þess, að dómurinn verði staðfestur 
og að áfrýjandi verði dæmdur til að greiða sér málskostn-
að eftir mati réttarins. 

Áfrýjandinn átelur í máli þessu sem meiðandi fyrir 

sig þau orð stefnda, að harm (áfrýjandi) hafi gjörst sekur 
í margvíslegri, megnri og óafsakanlegri óreglu í starfsemi 
sinni (sem gæzlustjóri) í stjórn landsbankans og í frá-
munalega lélegu eftirliti með honum, og eru orðin við-
höfð í bréfi frá stjórnarráðinu 22. nóv. f. á. til áfrýjnnd-
ans, undirrituðu af stefnda, og færð þar til sem ástæður 
fyrir frávikningu áfrýjanda frd gæzlustjórastarfi hans við 
landsbankann, og á sama hátt voru ummælin viðhöfð í 
auglýsing frá stjórnarráðinu með nafni stefnda undir, sem 
fest var upp víðsvegar á almannafæri í Reykjavík, eins 
og einnig áfrýjandi heldur fram, að þau hafi að undirlagi 
stefnda verið símuð til Danmerkur. 

Eftir málsfærslunni í máli þessu virðast báðir aðilar 
sammála um, að frávikning áfrýjanda frá gæzlustjórastarf-
inu, sú er hin umstefndu ummæli voru höfð til að rök-
styðja, hafi verið gjörð af stefnda með löglegri heimild 
samkvæmt lögum um stofnun landsbanka 18. septbr. 
1885, 20. gr., er veitti landshöfðingja vald, er síðar kom 
í hendur ráðherra, til að víkja gæzlustjórum landsbankans 
frá um stundarsakir. Hér var því að ræða um stjórnar 
athöfn, sem viðurkent er að lá innan embættistakmarka 
stefnda, og dómstólarnir eru þvi eigi bærir að dæma 
um réttimæti hennar að öðru leyti. Hin umstefndu um-
mæli eru, eins og fyr er sagt, rökstuðning frá stefnda 
hálfu á stjórnarathöfn þessari eða skýrsla um tilefnið til 
hennar, og getur enginn efi verið á því, að eins og 
stefndi hafði vald til að framkvæma sjálfa stjórnarathöfn-
ina, frávikning áfrýjanda frá gæzlustjórastarfinu, eins var 
það og á hans valdi, án þess nokkur lagafyrirmæli þó 
geti álitist skylda hann beint til þess, að láta uppi, ef 
hann áleit það hagfelt eða rétt, þær ástæður, er hann 

bygði ráðstöfunina á, eða lýsing á þeirri breytni áfrý-
janda, er hann taldi hafa knúð sig til frávikningarinnar, 
En að meta þær ástæður eða þá rökstuðning frávikning-
arinnar getur eigi legið undir úrskurð dómstólanna, með 
því að þeir þá myndu þurfa að raunsaka og meta verk, 
sem viðurkent er að lá innan embættistakmarka stefnda, 
og það gjörir engan mun í þessu tilliti, hvort ástæðurnar 
voru birtar á fleiri eða færri stöðum. Það verður af 
þessum ástæðum eigi álitið, að dómstólarnir séu bærir að 
dæma um réttmæti hinna umstefndu ummæla, og felst 
því yfirdómurinn á það, að máli þessu var visað frá 
bæjarþingsréttinum, og ber að staðfesta hann, bæði að 
því leyti og að þvi er málskostnaðarákvæði hans áhrærir. 

Eftir þessum úrslitum málsins þykir rétt, að áfrý-
jandi greiði stefnda í málskostnað fyrir yfirdómi 25 kr. 

Þ v i d æ m i s t r é t t v e r a : 

Bæjarþingsdómurinn á að vera óraskaður. I máls-

kostnað fyrir yfirdómi greiði áfrýjandinn, háyfir-

dómari Kristján Jónsson, stefnda, Birni ráðherra 

Jónssyni, 25 krónur, er liikist innan 8 vikna frí 

löglegri birtingu dóms þessa, að viðlagðri aðför a& 

lögum. 


